
 тыва дыл,чогаал башкызы

Чыргакы-2025
                                                 План.
I.Киирилде кезээ.  «Чүгүрүк Сарала» деп  романдан  «Салымның ному» деп эгелеринде  Хѳндергейниң арат чонунуң Ада-Чурттуң Улуг дайынының чылдарында ачы-дузазы.
 II.Кол кезээ. Чогаалда маадырларның овур-хевирлерин аңгылап кѳргүзери.
III.Түңнел. Чогаалга хамаарыштыр ниити түңнел.
 IV. Ажыглаан литература.

















Илеткелдиң сорулгалары:
1. МБ.Кенин-Лопсанның чогаалындан Ада-ЧурттуңУлуг дайынының уезинде тыва чоннуң фронтуга бүгү талалыг дузаламчызын таныштырар,амгы үе-биле деңнеп кѳргүзер.
2.  «Кызыл кош» деп сѳстүң лексиктиг утказын  тайылбырлап,аас болгаш бижимел чугаазын сайзырадыр.
3.Уругларны тѳрээн чуртунга,чонунга ынак болурунга кижизидер.
«М.Б.Кенин-Лопсанның чогаалынга дайын темазын өѳредириниң аргалары
Дайын эгелээринге чедир Тыва Арат Республика ниити-хѳгжүлдениң үе-чадазын эрттип,социалистиг хөгжулдениң баштайгы чаартылгалыг оруунче кирип,чурттап амыдырап кел чораан.
Совет Эвилелинче фашистиг Германияның оор езу-биле халдаанының дугайында медээ тыва черге 1941 чылдың июнь 22-де телеграф-биле дамчып келген.Тыва Арат Республиканың Тѳп Комитединиң политбюрозунуң шиитпири-биле Тываның ажылчы чоннарының  X- гу Улуг Хуралы хуусаа бертинде июнь 22-де кежээкиниң 21 шакта ажыттынган. Хуралга дайынның эгелээни-биле холбаштыр  Чазактың медеглелиниң сѳзүн номчаан: «Бодунуң революсчу нам,чазаанга баштаткан тыва улус амы-тынын харамнанмайн, фашистиг агрессорга удур совет улустуң демиселинге оларны бүрүнү-биле ажып тиилээринге чедир бүгү-ле бар күжү болгаш акша-хѳреңгизи-биле киржиринге  белен»(«Тыва-Совет Эвилелиниң Ада-Чурттуң Улуг дайынының чылдарында»,1955.Ар13.)
Ол үелерде фашизмге удур тыва чоннуң шимчээшкини,  демисели чаңгыс аай улуг агым ышкаш болган. Нам, чазактың үндүрген шиитпирлеринге үндезилеп,бүгү Тываның араттарының патриотчу сеткил-хѳѳнүн илередип,чүректиң угаан-медерелдиң ханызындан үнген сѳстери кызыл туктуг ѳглер даштынга болган хуралдарга кызаңнаашкын дег кыңгырадыр дыңналып турган. Орта хүлээп алган намның суртаалдары аалдан аалче тарап чоруп турган. Ооң-биле кады тыва улустуң «Онза хурал» деп ыры чоннуң хей-аъдын кѳдүрүп  кыйгырып турган:
Онза Хурал айтыышкынын
Оран чуртка күүседиили,
Октябрьның хувискаалын
Оон-даа улам хѳгжүдээли…
Шак ындыг патриотчу кѳдүрлүүшкүн-биле хуралдап, фашистерге удур демиселге ачы-дузазын кѳргүзер дээн Тываның база бир ырак булуңу болур  Хөндергейде  чоннуң  дугайында Монгуш Бора-Хооевич Кенин-Лопсан «Чүгүрүк Сарала» деп романында «Салымның ному» деп эгелеринден көрүп болур.
Чогаалда дайын эгелей бергенин солун чедирип берип чоруур Узун-Кулак Сергекмаа сугга келгеш,чонаада аъдындан дүшкеш,аалга шайлаар боду, аъдындан дүшпейн, кончуг далаш-биле медээлээр:
-Халап болган ,угбакым!
-Өрт үнген бе?
-Дайын үнген.
-Ой,дадайым. Шын чоор бе, дуңмакым!
-Узун-Кулак кажан, каяа чүве мегелеп чоржук.Шынап. Кырым сынар!
Шак ооң соонда суму даргазы Шыдыраа,нам үүрүнүң секретары Самнаар-оол, херээженнер дасыының даргазы Кундуспай келгеш,чонну чаңгыс черге чыггаш,хуралдадыр. Хуралга чыылган чон немец-фашистерге удур демисежииринге ачы-дузазын көргүзери-биле эң-не маңгыр чарыш аъттарын,мал-магганын,алгы-кеш ,ааржы-саржаан фронтуга  белекке берип турарлар.Чогаалда кол маадыр Саадак эң-не чүгүрүк аъттарын белекке берип турар.Аңаа улаштыр  «Эң эки аъттарны Кызыл Шеригге  белекке берээлиңер!» - деп лозуңнуң адаанга белек комиссиязынга өреге бүрүзү белек кылдыр аъттарын берип турар.Узун-Кулак база чаңгыс аъдын комиссия ынатпайн турда-ла дужаап бээр. А ол аъттарны улаштыр кызыгаарга чедир хүлээдиири-биле Саадак,Самнаар-оол баштан он шаа кижи чедирип чоруур.Узун-Кулак база кады чоруурун дилеп тургаш чедип алыр.
Чогаалда патриотчу,ажыл-ишчи маадырлардан аңгыда, удурланышкак овур-хевирни база сайгарып болур.
Чогаалда  Чорттарак- удурланышкак маадыр, хойнүң санал-бодалынга каттышпас,ажыл-ишчи эвес,даанган херээнге ээ болбас. Чорттаракты суму баштаар чери харыысалга чок чоруу дээш хемчег онаап турар.
Чогаалда херээжен маадырлар-Сергекмаа кадай,Чочагайман,кенни болур Тоглаа -үлегерлиг кырган- ава,ава база хүндүлээчел биче сеткилдиг келин.
Олар амыдыралдың каастакчылары,ажыл-ишчи,өг-бүлелериниң хүндүткелдиг ээлери,тыва херээжен чараш овур-хевирлер кылдыр көргүскен.
Келин уруг Тоглааның шевер-кежээзин  бээзи Саадакка ырак черже аъттаныыр деп турда берген белээнден көрүп болур.Мында тыва келиннер кандыг болур ужурлуг дээрзин онзагай көргүскен.
Түңнел.  Чогаалда Ада-Чурттуң Улуг дайынының чылдарында Тываның кайы-даа кожуун,суурларындан  немец-фашистерге удур демисежиринге дуза кылдыр фронтуга  белектерни чыып, Кызыл Шериглерге эшелон-эшелону-биле белектерни  чедирип, хүлээдип берип турганын көргүскен.
Дайын чылдарында фронтуже Тыва 10 млн ажыг түңнүг 5 эшелон(389вагон) белекти, 50 муң ажыг дайынчы аъттарны,үш эскадрилья самолетту чоруткан.
1944 чылда Киев облазының  колхозтары тыва араттарның белээ шыырак деңнел күштүг 27 муң хире бода малды алган.Ол ышкаш экспорт талазы-биле ССРЭ-же 700 муң баш малды,бедик шынарлыг ѳлүк-кеш болгнаш аң-мең эъдин чоруткан (Тыва тѳѳгүзү»  II том.1966ч арын 226)



Ажыглаан литературалар:
1.Алексей  Коңгар. ТАР-ның Эки турачыларының дайынчы оруу. .г.Минусинск,2022г.
2.Тыва чогаал.10.кл.к.Х.Оргу,С.Х.Натпит-оол,Е.Т.Чамзырын,1998г
3.Башкы журналы.№2.1999 ч
